
賓再拜受。主人般還曰辟。〈鄭玄注賓再拜。受矢也。主人既。辟進授矢兩楹之間也。陸德明音義般步千反下同〉

〈還音旋下同辟音避徐扶亦反注及下同〉主人阼階上拜送。賓般還曰辟〈鄭玄注拜送。送矢也。辟亦於其階〉

〈上孔頴達䟽賓再至曰辟。正義曰。此一經論賓與主人。受矢送矢之節。賓再拜受者。賓既許主人投壺。賓乃於西階上北面再拜遥受矢也。主人般還曰辟者。主人見。〉

〈賓之拜。乃般曲折還謂賓曰。今。辟而不敢受。言此者。欲止賓之拜也。於是賓及主人。各來兩楹之間相就俱南面。主人在東授矢與賓。主人阼階上拜送者。主人〉

〈既授矢之後。歸還阼階上北面拜送矢也。賓般還曰辟者。賓受矢之後。歸於西階上見主人之拜。賓乃般還而告主人曰。今辟而不敢受之。言此者。亦止主人拜。知皆〉

〈北面者。案鄉飲酒。鄉射。拜受爵送爵。皆北面故知亦當北面。熊氏云以拜時還。辟。或可東西面相拜。又以曰辟者。是賛者采辭告主人及賓言曰辟義亦通也。衛湜〉

〈集說主人曰。枉矢哨壺。至般還曰辟。藍田吕氏曰。投壺之禮。主人奉矢。三請賓。賓三辭。而後許。拜受拜送皆般還以辟。有加於射禮者。不敢以禮。殺而紓吾敬也燕樂〉

〈而不淫。禮殺而敬不衮。此德所以脩。交所以乆也鄭氏曰。見前注。孔氏曰。見前䟽吕伯恭音點傍注般音般陳澔集說賓再拜受。至般還曰。辟。方氏曰般旋。言〉

〈不敢直前則。辟之容也曰辟。則告之使知其不敢當也。朱申句解賓再拜受。賓再拜而受之。主人般還曰辟。般還。却退之貎曰辟。則告之使知其不敢當〉

〈也。主人阼階上拜送。主人於阼階上拜而送之賓般還曰辟賓亦如是。報施之禮然也。〉已拜受矢。進即兩楹間


退反位。揖賓就筵〈。鄭玄注主人既拜送矢。又自受矢進即兩楹間者。言將有事於此也。退乃揖賓即席。欲與階進。明爲偶也。〉









[image: ]

[image: ]

取自“https://zh.wikisource.org/w/index.php?title=Page:永樂大典02258.pdf/5&oldid=1596263”


					分类：	未校对




				

			
			
		

		
			

		 此页面最后编辑于2019年7月12日 (星期五) 13:45。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







